

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը

Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված է ԿԳՄՍ նախարարության 2025 թվականի բյուջեով հաստատված մի շարք ծրագրերի իրականացման համար նախատեսված գումարների բավարար չլինելու, ինչպես նաև նախատեսվող ծրագրերը հավուր պատշաճի իրականացնելու հանգամանքով:

2. Ընթացիկ իրավիճակը և խնդիրները

 «Ստեղծագործ Եվրոպա» ծրագրի անդամավճարի գումարի ավելացումը պայմանավորված է Հայաստանի՝ միջազգային կազմակերպություններին անդամակցության պարտավորություններով, ինչպես նաև այդ կառույցների հետ համագործակցության ընդլայնմամբ (հիմքերը կցվում են):
   ՀՀ մարզերում «Ֆեստիվառ» ծրագրի իրականացումը պատշաճ մակարդակով ապահովելու նպատակով նախատեսվում է միջոցառման համար լրացուցիչ հատկացումների ավելացում (նախահաշիվը կցվում է):
Անհրաժեշտություն է առաջացել ՀՀ կրթության, գիտության, մշակույթի և սպորտի նախարարության 2025 թվականի պետական բյուջեի ընդհանուր հատկացումներից 222.776,5 հազար ՀՀ դրամի չափով կատարել վերաբաշխում, որից 211.902,5 հազարը կհատկացվի՝ «1196 Մարզերի մշակութային զարգացման ծրագիր» ծրագրի «11001 Մշակութային միջոցառումների իրականացում ՀՀ մարզերում» միջոցառմանը՝ «Ֆեստիվառ» փառատոնի կազմակերպման և անցկացման, իսկ 10.874,0 հազարը՝ «1215 Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում» ծրագրի «12005 Միջազգային կազմակերպություններին անդամակցում» միջոցառմանը՝  «Ստեղծագործ Եվրոպա» ծրագրի անդամավճարի գումարի պակասող մասը վճարելու համար:
[bookmark: _GoBack]
3. Կարգավորման նպատակը և բնույթը

 ՀՀ կառավարության որոշման նախագծի ընդունման նպատակը հատկացումների վերաբաշխման միջոցով ենթադրում է ծրագրերի իրականացման ամբողջականություն և արդյունավետություն: 

4.Նախագծի մշակման գործընթացում ներգրավված ինստիտուտները և անձինք

   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

5. Իրավական ակտի կիրարկման դեպքում ակնկալվող արդյունքը

ՀՀ կառավարության որոշման նախագծով նախատեսվող վերաբաշխումները կնպաստեն նշված ծրագրերի պատշաճ և ամբողջական իրագործմանը: 

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
     
Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում: 

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
7.1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
7.2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
ՀՀ կառավարության որոշման նախագծի ընդունումը բխում է ՀՀ մշակույթի պահպանության, զարգացման և հանրահռչակման 2023-2027 թթ. ռազմավարությունից և ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների հետևյալ ուղղություններից՝ ստեղծարար, տաղանդավոր անհատ արվեստագետների համար բարենպաստ միջավայրի ձևավորումը, պետություն-մասնավոր համագործակցության ընդլայնմանն ուղղված փոխշահավետ մեխանիզմների խթանումը, մշակութային հաստատություններում ֆոնդահայթայթման կարողությունների և մեխանիզմների ստեղծումը, պրոդյուսերների և տնօրենների ինստիտուտների կայացումը և ամրապնդումը, ինքնազբաղ (անկախ) ստեղծագործողների (արվեստագետների) գործունեության ինստիտուտի ձևավորումը, մշակույթի ոլորտի կադրերի պատրաստումը, վերապատրաստումը, համակարգի կատարելագործումը:

9. Այլ տեղեկություններ.
Չկան:




